
	
	

ᓄᓇᕗᑦ ᒐᕙᒪᖓ 
ᑐᒃᓯᕋᐅᑦ ᐅᖃᐅᓯᖃᖁᔨᔪᑦ ᖃᐅᔨᔪᒪᔭᒥᓂᒃ  

 
 

ᓯᓚᑖᓂᙶᖅᑐᑦ ᕿᒥᕐᕈᔨᑦ ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᑦ ᐱᓪᓗᒋᑦ  
 
 

ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ, ᓄᓇᕗᑦ ᒐᕙᒪᒃᑯᓐᓄ ᐅᖓᓯᒋᓗᐊᙱᑕᖏᑦ ᑎᒥᐅᓪᓗᑎᒃ (GN), 
ᑐᒃᓯᕋᓕᖅᐳᑦ ᐅᖃᐅᓯᖃᖁᔨᓪᓗᑎᒃ ᖃᐅᔨᔪᒪᔭᒥᓂᒃ (REOI) ᐊᔪᙱᑦᑎᐊᖅᑐᓂᒃ ᐱᓕᕆᔨᓪᓚᕆᖕᓂᒃ ᐅᕝᕙᓘᓐᓃᑦ 
ᐱᓕᕆᔨᓪᓚᑦᑖᓂ ᐊᐅᓚᑕᐅᔪᓂᒃ ᒪᓕᒐᑎᒎᖓᔪᓂᒃ ᐱᓕᕆᐊᖑᔪᓄᑦ. ᐱᔾᔪᑕᐅᖁᔭᐅᔪᑦ ᓂᕈᐊᖅᑕᐅᓂᕐᒧᑦ 
ᐋᖅᑭᒃᑕᐅᓯᒪᕗᑦ ᐊᒡᒍᖅᓯᒪᓂᖅ 6-ᒥ ᑖᔅᓱᒪᓂ ᑐᒃᓯᕋᐅᒻᒥᒃ ᐅᖃᐅᓯᖃᖁᔨᔪᓂᒃ ᖃᐅᔨᔪᒪᔭᒥᓂᒃ (REOI) 
ᑎᑎᕋᖅᓯᒪᔪᓂᒃ.  
 
ᐅᓇ ᑐᒃᓯᕋᐅᑕᐅᙱᑦᑐᖅ ᐊᑭᑦᑐᕋᐅᑎᖁᔨᔪᓄᑦ ᐅᕝᕙᓘᓐᓃᑦ ᑐᒃᓯᕋᐅᑎᓄᑦ. ᐱᔾᔪᑕᐅᔪᖅ ᑖᔅᓱᒧᖓ ᐅᖃᐅᓯᖃᖁᔨᔪᑦ 
ᖃᐅᔨᔪᒪᔭᒥᓂᒃ ᓴᖅᑭᑦᑎᖁᔨᒧᑦ ᐊᑎᓕᐅᖅᓯᒪᔪᓂᒃ ᑳᓐᑐᓛᒃᑎᑦᑎᔨᐅᑐᐃᓐᓇᕆᐊᓕᖕᓂᒃ ᓄᓇᕗᑦ ᒐᕙᒪᒃᑯᓐᓄᑦ 
ᑐᙵᓱᒃᑎᑕᐅᔪᓐᓇᖅᑐᓂᒃ ᐊᔪᕐᓇᙱᑐᐃᓐᓇᕆᐊᓕᖕᒧᑦ ᓯᕗᓂᒃᓴᒥ ᑐᒃᓯᕋᐅᑕᐅᖃᑦᑕᓛᖅᑐᓄᑦ ᐊᑭᑦᑐᕋᐅᑕᐅᖁᔨᔪᓄᑦ 
ᐅᕝᕙᓘᓐᓃᑦ ᑐᒃᓯᕋᐅᓯᐅᖁᔨᔪᓄᑦ. ᑐᑭᓯᓇᓗᐊᒃᑲᓐᓂᖁᒍᔅᓯᐅᒃ, ᐃᓚᓕᐅᔾᔨᖃᑦᑕᖅᑕᐃᓕᒋᔅᓯ ᐊᑭᒋᓇᔭᖅᑕᖏᓐᓂᒃ 
ᐅᕝᕙᓘᓐᓃᑦ ᐊᑭᓕᒃᑲᓐᓂᕆᐊᓕᖕᓂᒃ ᓇᒃᓯᐅᔾᔨᓕᕌᖓᕕᑦ ᑎᑎᕋᖅᓯᒪᔪᓂᒃ.  
 
ᑎᑎᕋᖅᓯᒪᓪᓗᑎᒃ ᓇᒃᓯᐅᔾᔭᐅᔪᑦ ᓇᓗᓇᐃᖅᓯᓯᒪᔪᑦ "ᐅᖃᐅᓯᖃᖁᔨᔪᑦ ᖃᐅᔨᔪᒪᔭᒥᓂᒃ – ᓯᓚᑖᓂᙶᖅᑐᑦ 
ᕿᒥᕐᕈᔨᑦ ᐆᒻᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨ ᐱᓪᓗᒋᑦ” ᐅᕗᖓ ᓇᒃᓯᐅᔾᔭᐅᖃᑦᑕᕆᐊᖃᕐᓂᐊᖅᐳᑦ:  
 
C/o Executive Director, Utility Rates Review Council, Department of Executive and 
Intergovernmental Affairs, Government of Nunavut, Box 1000, STN 200, Iqaluit, NU, X0A 0H0  
 
ᐅᕝᕙᓘᓐᓃᑦ ᐃᕐᖐᓐᓈᕈᑎᒃᑯᑦ ᐅᕗᙵᕐᓗᓯ:  URRC@gov.nu.ca  
 
ᐱᔭᐅᓯᒪᔭᕆᐊᖃᖅᖢᑎᓪᓗ ᐋᒡᒌᓯ 9, 2012-ᖑᓚᐅᙱᓐᓂᖓᓂ.  
 
ᖃᐅᔨᒋᐊᕈᓐᓇᖅᐳᓯ ᐅᕗᖓ:  
 
URRC@gov.nu.ca   
ᐅᖃᓘᑖ: (867) 975-6054 

ᑐᑭᓯᒋᐊᒃᑲᓐᓂᕈᒪᒍᔅᓯ URRC ᒥᒃᓵᓄᑦ ᐃᑭᐊᖅᑭᕕᒃ ᒪᒃᐱᕈᓐᓇᖅᐸᓯᐅᒃ ᐅᕗᙵᕐᓗᓯ http://www.urrc.gov.ca

1. ᐱᒋᐊᕈᑎᖓ  
 
ᐅᖃᐅᓯᖃᖁᔨᔪᑦ ᖃᐅᔨᔪᒪᔭᒥᓂᒃ (EOI) ᐊᑐᖅᑕᐅᑐᐃᓐᓇᕆᐊᖃᖅᐳᖅ ᐋᒃᑲᓘᓐᓃᑦ ᓴᖅᑭᑦᑎᔾᔪᑎᒋᒋᐊᒃᓴᖅ 

ᐊᔪᙱᑎᑕᐅᑐᐃᓐᓇᕆᐊᓕᖕᓂᒃ ᓯᕗᓂᒃᓴᒥ ᑐᒃᓯᕋᐅᑎᓕᐅᖁᔨᔪᓂᒃ (RFP) ᐅᕝᕙᓘᓐᓃᑦ ᐊᑭᑦᑐᕋᐅᓯᐅᖁᔨᔪᓂᒃ (RFT). ᑕᒪᕐᒥᒃ 

ᑭᐅᔪᑦ ᐊᒻᒪ ᑭᐅᙱᑦᑑᒐᓗᐊᑦ ᑐᒃᓯᕋᖅᓯᒪᔪᓂᒃ ᐅᖃᐅᓯᖃᖁᔨᓪᓗᑎᒃ ᖃᐅᔨᔪᒪᔭᖏᓐᓂᒃ ᐃᓚᐅᑎᑕᐅᔪᓐᓇᕐᓂᐊᖅᐳᑦ ᓯᕗᓂᒃᓴᒥ 

ᑐᒃᓯᕋᐅᑎᓕᐅᖁᔨᔪᓂᒃ ᐅᕝᕙᓘᓐᓃᑦ ᐊᑭᑦᑐᕋᐅᓯᐅᖁᔨᔪᓂᒃ ᐱᓕᕆᐊᖑᔪᓂᒃ; ᑕᐃᒃᑯᐊ ᑲᒻᐸᓂᐅᔪᑦ ᐃᓱᒪᒋᔭᖃᓚᐅᖅᐳᑦ 

ᓈᒻᒪᓛᒻᒪᕆᖕᓂᒃ ᑐᙵᓱᒃᑎᑕᐅᖃᑦᑕᕐᓂᐊᖅᐳᑦ ᑐᓂᓯᔭᕆᐊᒃᓴᖅ ᐊᑭᑦᑐᕋᐅᑎᓕᐅᖁᔨᓯᒪᔪᓂᒃ.  

 

ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ (URRC) ᐆᒻᒪᖅᑯᑎᓄᑦ ᐊᐅᓚᖅᑎᔨᐅᕗᑦ ᓄᓇᕘᒥ ᐊᐅᓚᓂᖃᖅᑎᑕᐅᓪᓗᑎᒡᓗ 

ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖓᑕ ᐱᖁᔭᖓᓐᓂ (URRC-ᑯᑦ ᐱᖁᔭᖓ). URRC-ᒃᑯᑦ ᐱᖁᔭᖓᑦᑎᒍᑦ ᑲᑎᒪᔩᑦ 

ᐅᖃᐅᔾᔨᖃᑦᑕᖅᐳᑦ ᒥᓂᔅᑕᒧᑦ ᐱᓕᕆᐊᒃᓴᓕᖕᒧᑦ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᓐᓄᑦ (QEC) ᐃᒃᐱᒋᔭᐅᓪᓗᑎᒃ ᐊᑭᖏᑦ 

ᐊᓯᔾᔨᖅᐸᓪᓕᐊᖃᑦᑕᕆᐊᖃᕐᓂᖏᑦ ᑐᒃᓯᕋᐅᑕᐅᔭᕌᖓᑕ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᓐᓄᑦ.  

 

ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ 100%-ᒥ ᓇᖕᒥᓂᕆᔭᐅᕗᖅ ᓄᓇᕗᑦ ᒐᕙᒪᒃᑯᑦ (GN) ᐊᐅᓚᑦᑎᔨᓪᓗᐊᑕᐅᕗᑦ, 

ᑐᓴᐅᒪᑎᑦᑎᔨᐅᓪᓗᑎᒃ ᐊᒻᒪ ᐆᒻᒪᖅᑯᑎᖃᖅᑎᑦᑎᔨᐅᓪᓗᑎᒃ ᓄᓇᕘᒥ ᐱᔨᑦᑎᕋᖅᐸᒃᖢᑎᓪᓗ 12,800-ᐸᓗᖏᓐᓂᒃ ᐆᒻᒪᖅᑯᑎᓄᑦ 

ᐊᑭᓕᖅᓱᐃᔨᓄᑦ. ᑯᐊᐳᕇᓴᒃᑯᑦ ᐊᐅᓚᑦᑎᓲᖑᕗᑦ ᐆᒻᒪᖅᑯᑎᖃᖅᑎᑦᑎᕙᒃᖢᑎᒡᓗ ᓄᓇᕘᒥᐅᓄᑦ ᐊᐅᓚᑦᑎᕕᖃᖅᖢᑎᑦ 27-ᐅᔪᓂᒃ 

ᐅᖅᓱᐊᓗᖕᒧᑦ ᐃᖏᕐᕋᔪᓂᒃ ᐊᐅᓚᐅᑎᐊᓗᖃᕐᕕᓕᖕᓂᒃ 25-ᖑᔪᓂᒃ ᓄᓇᓕᖕᓂ ᐆᒻᒪᖅᑯᑎᑑᒪᔪᓂᒃ ᐆᒻᒪᖅᑯᑎᑐᖅᑎᒋᔪᓂᒃ 15MW-

ᒥ ᐃᖃᓗᖕᓂ 400KW-ᓄᑦ ᐊᐅᓱᐃᑦᑐᕐᒥ. ᑯᐊᐳᕇᓴᒃᑯᑦ ᐱᖃᖅᑎᑦᑎᔨᐅᓪᓗᑎᒃ ᐊᐅᓚᐅᑎᓅᖅᑐᓂᒃ, ᐆᒻᒪᖅᑯᑎᑐᖅᑐᓂᒃ ᐊᒻᒪ 

ᓇᐸᖅᑎᑕᐅᓯᒪᔪᓂᒃ ᓇᐹᖅᑐᓕᕆᔨᓂᒃ ᐱᖓᓱᓂᒃ ᐊᕕᒃᑐᖅᓯᒪᓂᕐᒥ ᑐᑦᑕᕐᕕᐅᔪᓂᒃ ᐊᐅᓚᑦᑎᓪᓗᑎᒡᓗ ᑯᐊᐳᕇᓴᒃᑯᑦ 

ᐱᓕᕆᔾᔪᑎᖏᓐᓂᒃ ᑐᑦᑕᕐᕕᐅᔪᓂᒃ ᖃᒪᓂ’ᑐᐊᕐᒥ ᐊᒻᒪ ᓯᕗᓕᖅᑎᓄᑦ ᑎᑎᕋᕐᕕᒋᔭᐅᔪᓂᒃ ᐃᖃᓗᖕᓂ.  

 

URRC-ᑯᑦ ᐊᐅᓚᑦᑎᖃᑦᑕᖅᓯᒪᕗᑦ ᐱᖁᔭᖓ ᒪᓕᒃᖢᒍ ᑕᐃᒪᙵᑦ 2001-ᒥ ᐱᒋᐊᖅᑕᐅᓚᐅᖅᓯᒪᓪᓗᓂ. ᑕᐃᒪᙵᓪᓗ 2001-

ᖑᓚᐅᖅᑎᓪᓗᒍ, URRC-ᑯᑦ ᐱᓕᕆᐊᖃᖅᓯᒪᕗᑦ ᒪᕐᕉᖕᓂᒃ ᑭᒃᑯᑐᐃᓐᓇᓄᑦ ᐊᑭᒋᔭᐅᓂᐊᖅᑐᒧᑦ ᐱᓇᔫᑎᓂᒃ (GRA's) ᐊᒻᒪᑦᑕᐅᖅ 

ᖃᔅᓯᑲᓪᓚᖕᓂᒃ ᐱᓕᕆᐊᒧᑦ ᐱᔪᓐᓇᐅᑎᖃᖅᑎᑕᐅᔪᓂᒃ ᐊᒻᒪ ᐅᖅᓱᐊᓗᖕᒧᑦ ᐊᑭᒋᔭᐅᓂᐊᖅᑐᒧᑦ ᐱᓇᔫᑎᓂᒃ, ᖁᓪᓕᖅ 

ᐊᐅᓚᔪᓐᓇᐅᑎᓕᕆᔨᒃᑯᓐᓂ.  

 

ᐃᓚᒋᔭᐅᓪᓗᓂ ᐊᑑᑎᖃᑦᑎᐊᖅᑐᓄᑦ ᐃᖏᕐᕋᑦᑎᐊᖅᑐᓄᓪᓗ ᕿᒥᕐᕈᔭᐅᔾᔪᓯᕐᒧᑦ ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ 

ᑐᑦᑕᕐᕕᖏᓐᓄᓪᓗ, ᒪᓕᒐᓕᐅᖅᑎ ᔭᐃᒥᓯ ᐋᕆᐊᒃ, ᒥᓂᔅᑕ ᐱᓕᕆᐊᒃᓴᓕᒃ URRC-ᒃᑯᓐᓄᑦ, ᑎᑎᖅᑲᑎᒍᑦ ᐅᓪᓗᓕᖅᓯᒪᓪᓗᓂ ᒪᐃ 

4, 2012-ᒥ ᑐᒃᓯᕋᓚᐅᕐᒪᑕ ᕿᒥᕐᕈᔭᐅᓂᖏᑦ ᐱᔪᓐᓇᕐᓂᕆᔭᐅᔪᑦ URRC-ᒃᑯᓐᓄᑦ ᐱᓕᕆᐊᖑᖁᔭᐅᓪᓗᑎᒃ, ᑐᕌᒐᖃᖅᖢᑎᑦ 

ᐃᓱᒪᓕᐅᕆᔪᓐᓇᖅᖢᑎᑦ ᖃᓄᑐᐃᓐᓇᖅ ᐊᓯᔾᔨᖅᓱᐃᔭᕆᐊᖃᕐᒪᖔᑕ URRC-ᒃᑯᑦ ᐊᐅᓚᑦᑎᔾᔪᑎᖏᑕ ᒪᓕᒐᓕᐊᖏᓐᓂᒃ ᐃᒪᓐᓇ 

URRC-ᒃᑯᑦ ᑕᐅᑐᒃᑕᐅᑐᐃᓐᓇᕆᐊᖃᕐᓂᖏᓐᓄᑦ ᓄᓇᕘᒥᐅᑕᓄᑦ ᐃᓄᖕᓄᑦ ᐱᔪᓐᓇᕐᓂᖃᑦᑎᐊᕐᓂᖏᓐᓂᒃ ᐊᑑᑎᖃᑦᑎᐊᖅᑐᓂᒃ 

ᐊᐅᓚᔾᔪᑎᒃᓴᓂᒃ ᐆᒻᒪᖅᑯᑎᓂᒃ ᑭᒡᒐᖅᑐᖅᑕᖏᑦ ᐱᔾᔪᑎᒋᓗᒋᑦ ᐃᓄᖕᓄᑦ ᖃᐅᔨᒪᔭᐅᔪᒪᔪᓄᑦ.  

2. ᕿᒥᕐᕈᔭᐅᔪᓂᒃ ᑎᑭᑕᐅᓇᓱᒃᑐᖅ 

2.1 ᐊᐅᓚᑦᑎᔾᔪᑎᑦ ᒪᓕᒐᓕᐊᖑᔪᒪᔪᓂᒃ ᐱᓕᕆᐊᒃᓴᕆᔭᐅᔪᓪᓗ ᐊᑭᒋᔭᐅᖁᔭᐅᔪᓄᑦ ᐊᖏᕈᑎᒧᑦ 
 
URRC-ᒃᑯᑦ ᐱᖁᔭᖓᑦᑎᒍᑦ, ᑲᑎᒪᔩᑦ ᓴᖅᑭᑕᐅᓚᐅᖅᓯᒪᕗᑦ ᐅᖃᐅᔾᔨᒋᐊᖅᑎᒋᔭᐅᔪᒪᓪᓗᑎᒃ ᑲᑎᒪᔨᑦ ᒥᓂᔅᑕᒧᑦ ᐱᓕᕆᐊᒃᓴᓕᖕᒧᑦ 

ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᓐᓄᑦ. ᒪᓕᒃᑕᐅᓪᓗᓂ, ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦ, ᐊᐅᓚᑦᑎᐊᖅᑑᓪᓗᓂ 

ᐆᒻᒪᖅᑯᑎᖃᕐᕕᒃ, ᐱᓇᔪᖃᑦᑕᕆᐊᖃᕆᔭᐅᕗᖅ ᒥᓂᔅᑕᒧᑦ ᐱᔭᒃᓴᓕᖕᒧᑦ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᓐᓄᑦ ᐊᖏᖅᑕᐅᑎᓪᓗᒋᑦ 

ᐊᑭᒋᖁᔭᐅᔪᑦ ᐊᒻᒪᓗ ᓇᓗᓇᐃᖅᑕᐅᓯᒪᔪᓄᑦ ᐊᑭᑐᔫᑕᐅᓪᓗᑎᒃ ᐱᓕᕆᐊᓄᑦ. ᒥᓂᔅᑕ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ 

ᑎᒥᖓᓐᓄᑦ ᐃᒪᐃᓕᐅᖃᑦᑕᕆᐊᖃᕆᔭᐅᕗᕐᓕ ᐅᖃᐅᔾᔪᖅᑕᐅᔪᒪᕙᒡᓗᓂ URRC-ᒃᑯᓐᓂ ᐊᓯᔾᔨᕆᐊᓕᖕᓂ 

ᐊᖏᖅᓯᒋᐊᓚᐅᙱᓐᓂᖓᓂ ᐊᑭᒋᖁᔭᓄᑦ ᐊᒻᒪ/ᐅᕝᕙᓘᓐᓃᑦ ᓇᓗᓇᐃᖅᑕᐅᓯᒪᔪᓄᑦ ᐊᑭᑐᔫᑎᑦ ᐱᓕᕆᐊᓄᑦ. ᒥᓂᔅᑕ 

ᐱᓕᕆᐊᒃᓴᓕᒃ ᐱᓇᔪᒍᓐᓇᕐᓂᓕᒫᒥᓂᒃ ᐃᓱᒪᒃᓴᖅᓯᐅᑦᑎᐊᖃᑦᑕᖁᔭᐅᕗᖅ ᑕᒪᐃᓐᓄᑦ ᐅᓂᒃᑲᐅᓯᐅᔪᓕᒫᓄᑦ URRC-ᒃᑯᓐᓂ, ᑭᓯᐊᓂ 

ᐊᑐᕆᐊᖃᖅᑎᑕᐅᙱᖦᖢᓂ. ᐊᒡᒍᖅᓯᒪᓂᓕᒃ 16(1) URRC-ᒃᑯᑦ ᐱᖁᔭᖓ ᐅᑯᓂᖓ ᒪᓕᒃᖢᓂ ᐃᒃᐱᒋᔭᐅᓪᓗᓂ ᒥᓂᔅᑕᐅᑉ 

ᐱᓕᕆᐊᒃᓴᓕᐅᑉ ᐃᓱᒪᓕᐊᕆᓯᒪᔭᖏᑦ ᑭᖑᓂᐊᒍᑦ URRC-ᒃᑯᓐᓂᙶᖅᑐᖅ ᐅᓂᒃᑳᒥ:   

 

"ᐅᓪᓗᑦ 30 ᐱᓯᒪᓕᓚᐅᖅᑎᓪᓗᓯᐅᒃ ᕿᒥᕐᕈᔩᑦ ᑲᑎᒪᔨᑦ ᐅᓂᒃᑳᖓ, ᐅᕝᕙᓘᓐᓃᑦ ᑭᖑᓪᓕᖅᐹᒥ ᐅᓂᒃᑳᓕᐊᒥᒃ 
ᑐᒃᓯᕋᐅᑕᐅᔪᖃᖅᐸᑦ ᐃᓚᒍᑕᖅ 13(3)-ᒥ, ᐅᓪᓗᓄᑦ 30-ᓄᑦ ᐱᔭᐅᓚᐅᖅᑎᓪᓗᒋᑦ ᑭᖑᓪᓕᖅᐹᖅᓯᐅᑎᑦ ᐅᓂᒃᑳᑦ, ᒥᓂᔅᑕ 
ᐱᓕᕆᐊᒃᓴᓕᒃ, ᖃᐅᔨᓇᓱᓚᐅᖅᑎᓪᓗᒍ ᖃᓄᐃᓕᐅᕆᐊᖃᕐᒪᖔᑦ ᓯᕗᓕᖅᑎᑦ ᑲᑎᒪᔨᓂᒃ, 
ᐃᒪᐃᓕᐅᖁᔭᐅᑐᐃᓐᓇᕆᐊᖃᖅᑐᖅ ᑎᓕᔭᐅᓯᒪᔪᑦ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᖏᑦ  
ᐃ) ᐱᓕᕆᐊᕆᒃᑲᓐᓂᕐᓗᒋᑦ ᐊᑐᖅᑕᐅᓕᕈᓐᓇᖅᑐᑦ ᐊᑭᒋᖁᔭᐅᔪᑦ ᐅᕝᕙᓘᓐᓃᑦ ᑖᒃᓯᓕᐊᖑᕙᒃᑐᓄᑦ;  
ᐱ) ᐱᓕᕆᒋᐊᙱᑦᑎᐊᕐᓗᒍ ᐊᑐᖅᑕᐅᓕᕈᓐᓇᖅᑐᖅ ᐊᑭᒋᖁᔭᐅᔪᑦ ᐅᕝᕙᓘᓐᓃᑦ ᑖᒃᓯᓕᐊᖑᕙᒃᑐᑦ; ᐅᕝᕙᓘᓐᓃᑦ  
ᑎ) ᐱᓕᕆᐊᕆᒃᑲᓐᓂᕐᓗᒍ ᐊᑐᖅᑕᐅᓕᕈᓐᓇᖅᑐᖅ ᐊᓯᖔᖏᑦ ᐊᑭᒋᖁᔭᐅᔪᑦ ᐅᕝᕙᓘᓐᓃᑦ ᑖᒃᓯᓕᐊᖑᕙᒃᑐᑦ 
ᐱᖁᔨᕗᖔᓕᐊᕆᔭᐅᓯᒪᔪᑦ ᕿᒥᕐᕈᔩᑦ ᑲᑎᒪᔨᓄᑦ ᐅᓂᒃᑳᖓᓐᓂ.”  

 

ᐃᓛᒃᑰᖅᑐᒥ ᖃᐅᔨᒃᑲᐃᔨᒥ ᐱᔭᕆᐊᖃᕐᓂᐊᖅᑐᑦ ᕿᒥᕐᕈᔪᓐᓇᕐᓂᐊᖅᑐᒥᒃ URRC-ᒃᑯᑦ ᐱᔪᓐᓇᐅᑎᖏᓐᓂᒃ 

ᒪᓕᒐᓕᐊᖑᔪᒪᕙᒌᖅᑐᓄᑦ ᐊᑐᖅᑕᐅᔪᓐᓇᖅᑐᓂᒃ ᒪᓕᒐᓕᐊᖑᔪᒪᔪᓂᒃ ᓴᖅᑭᑕᐅᓯᒪᔪᓂᒃ, ᐃᓚᒋᔭᐅᓗᑎᒃ ᐃᖏᕐᕋᑦᑎᐊᕐᓂᕆᔭᖓ 

ᕿᒥᕐᕈᓂᕆᔭᐅᓲᖅ ᐱᓕᕆᐊᒃᓴᕆᔭᐅᔪᓪᓗ ᐊᑭᒋᔭᐅᓂᐊᖅᑐᓄᑦ ᐋᖅᑭᒃᓯᓂᐊᓕᕌᖓᑕ, ᑕᐅᑐᖅᑰᖅᑕᖃᕐᓗᑎᑦ ᓇᓗᓇᐃᖅᓯᓂᕐᒥᒃ 

ᐊᒻᒪ ᖃᓄᐃᓕᐅᖅᑕᐅᖁᔨᖃᑦᑕᕐᓂᕐᒥᒃ ᐊᓯᔾᔨᖅᑕᐅᖁᔨᓂᕐᒧᑦ, ᐱᑕᖃᕌᖓᑦ, ᒪᓕᒐᓕᐊᖑᔪᒪᔪᑦ ᐋᖅᑭᒃᓯᒪᓂᕆᔭᖓᓄᑦ ᐊᒻᒪ 

ᖃᓄᑐᐃᓐᓇᖅ ᐊᒃᑐᐊᓂᓕᖕᓄᑦ ᒪᓕᒐᓕᐊᖑᔪᒪᔪᓂᒃ, ᓈᒻᒪᑐᐊᕌᖓᑦ, ᐱᐅᓯᒋᐊᖅᑕᐅᑎᓐᓇᓱᖕᓂᐊᕐᓗᒍ ᐃᖏᕐᕋᑦᑎᐊᕐᓂᕆᔭᖓ 

URRC-ᒃᑯᑦ ᐊᒻᒪᓗ ᒪᓕᒐᓕᐊᖑᓇᓱᒃᐸᓪᓕᐊᔪᑦ, ᐃᓄᖕᓂᒃ ᐱᔪᒥᒋᔭᐅᔪᑦ ᐱᔾᔪᑎᒋᓗᒋᑦ.  

2.2. ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦ ᖃᓄᐃᓕᖓᓂᖓ ᐊᑭᒋᔭᓄᑦ ᐊᐅᓚᔾᔪᑎᒃᓴᓄᑦ 
ᑮᓇᐅᔭᓕᕆᓂᕐᒧᑦ  
 
ᑮᓇᐅᔭᓂᒃ ᑭᒡᓕᓯᓂᐊᖅᑎᒻᒪᕆᒃ ᑲᓇᑕᒥ ᐅᓂᒃᑳᖓᓐᓂᒃ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᓐᓄᑦ 2008/09-ᒧᑦ ᐊᒻᒪ 

2009/10-ᒧᑦ ᑮᓇᐅᔭᑦ ᐅᓂᒃᑳᖅᑕᐅᔪᓂᒃ, ᑮᓇᐅᔭᓂᒃ ᑭᒡᓕᓯᓂᐊᖅᑎᒻᒪᕆᒃ ᑲᓇᑕᒥ ᑐᓴᖅᑎᑦᑎᓚᐅᖅᓯᒪᓪᓗᓂ ᖁᓪᓕᖅ 

ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦ ᐱᕙᒌᔭᓚᐅᖅᓯᒪᓂᖓᓂ ᑮᓇᐅᔭᓕᕆᔾᔪᑎᓄᑦ ᐅᓂᒃᑳᖏᓐᓂᒃ ᐊᑐᖅᖢᑎᒃ ᐊᑭᒋᔭᓄᑦ-

ᐊᐅᓚᑕᐅᔪᓄᑦ ᑮᓇᐅᔭᓕᕆᔾᔪᑎᓂᒃ ᐊᒻᒪ ᐅᖃᒃᑲᓐᓂᓚᐅᕆᓪᓗᑎᒃ “ᑯᐊᐳᕇᓴᒃᑯᑦ ᐅᑎᖅᑎᑦᑎᔪᓐᓇᙱᒻᒪᑕ 

ᐊᑭᒋᑎᖃᑦᑕᖅᓯᒪᔭᖏᓐᓄᑦ ᐅᔾᔨᕐᓇᖅᑐᒥᒃ ᑐᕌᖅᑎᑕᖏᓐᓂᒃ ᐅᕝᕙᓘᓐᓃ ᑐᕌᖅᑎᙱᑕᕋᓗᐊᙱᓐᓂᒃ ᑮᓇᐅᔭᑎᒍᑦ 

ᐃᑲᔪᖅᑐᐃᔾᔪᑎᓄᑦ ᓄᓇᕗᑦ ᒍᒐᕙᒪᒃᑯᓐᓂ, ᓈᒻᒪᙱᒻᒪᑦ ᒪᓕᒐᒃᓴᓄᑦ ᐊᑭᒋᖁᔭᐅᔪᓄᑦ ᐊᐅᓚᑦᑎᔾᔪᑎᓄᑦ ᑮᓇᐅᔭᓕᕆᔾᔪᑎᑦ”. 

ᑐᙵᕕᒋᔭᐅᓪᓗᑎᑦ ᑮᓇᐅᔭᓂᒃ ᑭᒡᓕᓯᓂᐊᖅᑎᒻᒪᕆᐅᑉ ᑲᓇᑕᒥ ᖃᐅᔨᖃᑦᑕᖅᓯᒪᔭᖏᓐᓂᒃ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ 

ᓇᓗᓇᐃᖅᓯᒪᔭᖏᓐᓄᑦ, 2010/11-ᒨᖓᔪᑦ ᑭᒃᑯᑐᐃᓐᓇᓄᑦ ᐊᑭᒋᔭᐅᓂᐊᖅᑐᒧᑦ ᐱᓇᔫᑎ ᐱᓕᕆᐊᖑᑎᓪᓗᒋ, ᑕᐃᓐᓇ 

ᐊᑭᒋᖁᔭᐅᓚᐅᖅᓯᒪᙱᒻᒪᑦ ᐊᐅᓚᑦᑎᔾᔪᑎᙳᖅᖢᓂ ᑎᒥᐅᔪᓂᒃ ᑮᓇᐅᔭᓂᒃ ᐅᓂᒃᑲᐅᓯᖃᕐᓂᐊᓕᕌᖓᑕ ᓇᓗᓇᐃᖅᓯᓯᒪᓪᓗᑎᒡᓗ 

ᒪᓕᒍᒪᖕᒪᑕᒎᖅ ᑭᒃᑯᑐᐃᓐᓇᐃᑦ ᑮᓇᐅᔭᓕᐅᕋᓱᐊᖅᑎᑦ ᒪᓕᒃᑕᐅᕙᒃᑐᓂᒃ.  

 

ᐃᓱᒪᒋᓗᒋᑦ ᑮᓇᐅᔭᓂᒃ ᑭᒡᓕᓯᓂᐊᖅᑎᒻᒪᕆᒃ ᑲᓇᑕᒥ ᐃᓱᒪᓕᐊᕆᓯᒪᔭᖏᑦ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦ 

ᐊᙳᑎᓯᒪᙱᓐᓂᖓᓄᑦ ᒪᓕᒋᐊᓕᖕᓂᒃ ᐊᑭᒋᖁᔭᐅᔪᓄᑦ ᐊᐅᓚᑦᑎᔾᔪᑎᒃᓴᓄᑦ ᑮᓇᐅᔭᓕᕆᓂᕐᒧᑦ ᐊᒻᒪᓗ 

ᐊᐅᓚᑦᑎᔾᔪᑎᑖᖅᑎᑦᑎᕙᙱᓐᓂᖏᓐᓄᑦ ᑎᒥᐅᓪᓗᑎᒃ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐅᕐᓂᕐᒧᑦ ᐱᔾᔪᑎᓕᖕᓂᒃ, ᕿᒥᕐᕈᓂᖅ 

ᐃᓚᓕᐅᔾᔨᓯᒪᓂᐊᖅᐳᖅ ᓇᓗᓇᐃᖅᓯᓂᕐᒥ ᐊᒻᒪ ᐅᖃᐅᓯᕆᔭᐅᕙᒃᑐᑦ ᒪᓕᒃᑕᐅᕙᓪᓕᐊᔪᓐᓇᖅᑐᓂᒃ ᐃᖏᕐᕋᑦᑎᐊᖅᑐᒥᒃ 

ᐊᐅᓚᑦᑎᔾᔪᑎᑖᖅᑎᑦᑐᓐᓇᕐᓗᒋᑦ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦ, ᐊᔾᔨᒌᙱᑦᑐᓂᒃ ᑖᒃᑯᑎᒎᓇᖅ ᐆᒻᒪᖅᑯᑎᓕᕆᔨᒃᑯᑦ 

ᑮᓇᐅᔭᓕᕆᔾᔪᑎᖏᓐᓄᑦ ᐱᔾᔪᓯᐅᕙᒃᑐᑐᑦ (ᐱᓕᕆᔩᑦ ᒐᕙᒪᒃᑯᓐᓄᑦ ᐊᐅᓚᑕᐅᔪᓂᒃ ᑮᓇᐅᔭᓕᕆᔾᔪᑎᑦ) ᐊᒻᒪ ᒪᓕᒐᖅᑎᒎᖓᔪᓂᒃ 

ᑮᓇᐅᔭᓕᕆᔾᔪᑎᑦ ᐱᔭᕆᐊᓖᑦ ᓴᖅᑭᑉᐸᒃᖢᑎᑦ.  

3. ᐱᔭᒃᓴᐅᓂᖓ ᐊᒻᒪ ᐱᒋᐊᖅᐸᓪᓕᐊᓂᖅ 
 
URRC-ᒃᑯᑦ ᐱᖁᔭᖓ ᐃᓕᑕᖅᓯᐅᒪᖕᒪᑦ ᐃᓕᖅᑯᓯᕐᒧᑦ ᓯᕗᓪᓕᖅᐸᐅᔾᔭᐅᔭᕆᐊᓕᖕᓂᒃ ᐊᖏᖃᑎᒌᖕᓂᒃᑯᑦ ᓴᖅᑭᑦᑎᕙᓪᓕᐊᓂᕐᒥ 

ᐱᖃᑎᑦᑕᐃᓐᓇᖓᓐᓂᒃ ᐃᑲᔪᖅᑐᐃᓂᕐᒧᑦ ᐱᓕᕆᐊᖑᔪᓂᒃ. ᒪᓕᒃᑕᐅᓪᓗᓂ, ᐊᒡᒍᖅᓯᒪᓂᖓ 8 URRC-ᒃᑯᑦ ᐱᖁᔭᖓ 

ᐱᔭᕆᐊᖃᕐᓂᖓᓄᑦ ᑲᑎᒪᔾᔪᑕᐅᓪᓚᑦᑖᕐᓗᓂ ᐊᑭᓕᖅᓱᐃᔨᓄᑦ ᐃᓚᒋᔭᐅᓗᓂ URRC-ᒃᑯᑦ ᐊᑭᒋᖁᔭᐅᔪᓄᑦ ᕿᒥᕐᕈᓂᐅᔪᒧᑦ. 

ᕿᒥᕐᕈᓂᖅ ᓂᕆᐅᒋᔭᐅᕗᖅ ᐃᓱᒪᒋᖁᔭᐅᓪᓗᓂ ᐊᔾᔨᒋᔭᐅᙱᖦᖢᑎᒃ ᖃᓄᐃᓕᖓᓕᕐᓂᕆᔭᖏᑦ ᓄᓇᕘᒥ ᐱᔾᔪᑎᖃᖅᖢᑎᒃ, 

ᐃᓕᖅᑯᓯᐅᔪᒥᒃ, ᐃᓅᖃᑎᒌᓂᒃ, ᑮᓇᐅᔭᓕᐅᕋᓱᖕᓂᕐᒧᑦ ᑐᙵᕕᓖᑦ, ᐊᖏᔪᕐᔪᐊᒻᒪᕆᐊᓗᒃ ᐊᒻᒪ ᐅᖓᓯᒌᒃᑕᖅᑐᒻᒪᕆᐊᓗᐃᑦ 

ᐋᖅᑭᒃᓯᒪᓂᕆᔭᖓ ᓄᓇᕘᒥ, ᐱᓕᕆᕝᕕᖕᓄᑦ ᐱᕙᓪᓕᐊᓂᐅᔪᑦ ᐊᒻᒪ ᕿᒥᕐᕈᔭᐅᓵᕐᓂᑯᑦ ᐊᑕᐅᓯᐅᖃᑎᒌᓄᓗᑦ 

ᐋᖅᑭᒃᓯᒪᓂᕆᔭᖓᓄᑦ ᒐᕙᒪᐅᔪᑦ, ᐱᖁᔨᕗᖔᓕᐅᓕᕌᖓᑕ. ᒪᓕᒃᑕᐅᓪᓗᑎᒃ ᒪᓕᒐᑎᒎᖓᓂᖏᑦ ᐊᒻᒪ ᐱᓕᕆᖃᑦᑕᖅᓯᒪᔭᖏᑦ 

ᐊᓯᖏᑦ ᑭᒡᒐᖅᑐᐃᕕᐅᔪᑦ ᑲᓇᑕᒥ ᐊᔾᔨᐸᓗᒋᖕᒪᒋᑦ ᐱᔾᔪᑎᓄᑦ ᖃᐅᔨᓴᕐᓂᕐᒧᑦ ᓄᓇᕘᒥ ᒪᓕᒐᓕᐊᖑᔪᒪᔪᑦ ᐋᖅᑭᒃᓯᒪᓂᕆᔭᖓᓄᑦ 

ᐃᓱᒪᒋᔭᐅᑦᑎᐊᕆᐊᖃᕐᒪᑕ ᐱᖁᔨᕗᖔᓕᐊᕆᓯᒪᔪᓄᓪᓗ ᒪᓕᑦᑎᐊᖅᓯᒪᓗᑎᒃ.  

 

ᓄᓇᕗᑦ ᒐᕙᒪᒃᑯᑦ ᐱᖃᖅᑎᑦᑎᓲᖑᓪᓗᑎᒃ ᐃᑲᔫᓯᐊᓂᒃ ᓲᕐᓗ ᐅᖅᓱᐊᓗᖕᒧᑦ ᐃᑲᔫᓯᐊᖅᑎᑦᑎᔪᓐᓇᖦᖤᕋᒥ ᐊᒻᒪ ᓄᓇᑦᑎᐊᒥ 

ᐊᑭᓕᐅᑕᐅᕙᒌᖅᐸᒃᑐᑦ ᓇᓗᓇᐃᖅᑕᐅᓯᒪᔪᓄᑦ ᐊᑭᓕᖅᓱᐃᔨᓄᑦ ᒥᒃᖠᒋᐊᕈᑎᒃᓴᑦ ᐊᑭᑐᔪᒻᒪᕆᐊᓗᖕᓄᑦ ᐆᒻᒪᖅᑯᑎᑐᕈᓯᓄᑦ ᓄᓇᕘᒥ 

ᐊᒻᒪ, ᑮᓇᐅᔭᖅᑖᖅᑎᑦᑎᓚᑦᑖᖅᐸᒡᓗᑎᒃ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᓐᓄᑦ ᐋᖅᑭᒋᐊᕈᑎᓄᑦ ᐃᓯᖅᐸᓪᓕᐊᔪᑦ 

ᑮᓇᐅᔭᓂᒃ ᐊᑲᐅᙱᓪᓕᐅᕈᑎᓄᑦ ᐊᒻᒪᓗ ᑮᓇᐅᔭᖃᖅᑎᓪᓗᒍ ᐊᑭᑐᔫᑎᑦ ᐃᓚᒋᐊᖅᓯᒪᔪᑦ. ᕿᒥᕐᕈᓂᖅ ᓂᕆᐅᓇᕆᔭᐅᓪᓗᓂ 

ᐃᓱᒪᓕᐅᕈᑕᐅᔪᓐᓇᕐᓂᐊᕋᓱᒋᔭᐅᓪᓗᓂ ᖃᓄᐃᓕᖓᓂᕆᔭᖓᓄᑦ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦᑕ 

ᐱᓕᕆᖃᑎᒌᒍᑖᓄᑦ ᓄᓇᕗᑦ ᒐᕙᒪᒃᑯᓐᓄᑦ ᑕᒪᕐᒥᒃ ᓇᖕᒥᓂᖃᖃᑕᐅᑎᓪᓗᒋᑦ ᐱᖃᖅᑎᑦᑎᔨᐅᑎᓪᓗᒋᓪᓗ ᐃᑲᔫᓯᐊᓄᑦ ᐊᒻᒪ 

ᑮᓇᐅᔭᖃᖅᑎᑦᑎᓂᕐᒧᑦ, ᖃᐅᔨᓴᕈᑎᖏᓐᓂᒃ ᐱᐅᓛᒻᒪᕆᖕᓂᒃ ᒪᓕᒐᓕᐊᖑᔪᒪᔪᓂᒃ ᐱᓕᕆᔾᔪᓯᕐᒧᑦ ᖁᓪᓕᖅ 

ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᓐᓄᑦ. ᑖᓐᓇ ᐱᔾᔪᑎᒋᓪᓗᒍ, ᐅᖃᖃᑎᒌᖕᓂᐅᔪᑦ ᐱᓕᕆᔨᓪᓚᑦᑖᓄᑦ ᓄᓇᕗᑦ ᒐᕙᒪᒃᑯᓐᓂ, 

ᑭᒡᒐᖅᑐᐃᔨᑦ URRC-ᒃᑯᓐᓄᑦ, ᐱᓕᕆᔨᓪᓚᕇᑦ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᓐᓄᑦ ᐊᒻᒪᑦᑕᐅᖅ ᑮᓇᐅᔭᓂᒃ 

ᑭᒡᓕᓯᓂᐊᖅᑎᒻᒪᕆᐅᑉ ᑎᑎᕋᕐᕕᐊᓂ ᓂᕆᐅᒋᔭᐅᓇᔭᖅᐳᑦ.  

 

URRC-ᒃᑯᑦ ᐱᖁᔭᖓᓂ, URRC-ᒃᑯᑦ ᖃᐅᔨᒪᔾᔪᑏᑦ, ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᐱᖁᔭᖓ, ᑎᑎᕋᖅᑕᐅᖃᑦᑕᖅᓯᒪᔪᑦ 

ᑭᖑᓂᑦᑎᓐᓂ ᑭᒃᑯᑐᐃᓐᓇᓄᑦ ᐊᑭᒋᔭᐅᓂᐊᖅᑐᒧᑦ ᐱᓇᔫᑎᒃᑯᑦ ᐱᓕᕆᐊᖑᖃᑦᑲᑕᖅᓯᒪᔪᑦ, ᐅᓂᒃᑳᑦ URRC-ᓕᕆᔪᑦ ᒥᓂᔅᑕᒧᑦ 

ᐱᓕᕆᐊᒃᓴᓕᖕᒧᑦ, ᐊᒻᒪ ᒥᓂᔅᑕᒧᑦ ᐱᓕᕆᐊᒃᓴᓕᖕᒧᑦ ᖃᓄᐃᓕᐅᖁᔭᖏᓐᓄᑦ ᐆᒻᒪᖅᑯᑎᓕᕆᔪᓂᒃ ᐊᑐᖅᑕᐅᑐᐃᓐᓇᕆᐊᖃᖅᐳᑦ 

ᐊᔾᔨᐸᓗᓂᒋᑦ ᑐᑭᓯᒋᐊᒐᒃᓴᑦ ᐱᔾᔪᑎᖃᓕᕌᖓᑕ ᕿᒥᕐᕈᓂᕐᒥ.   

4 ᑭᖑᓪᓕᖅᐹᖅᓱᕈᑎᑦ ᐱᓕᕆᐊᒃᓴᑦ 
 
ᓂᕆᐅᒋᔭᐅᖕᒪᑦ ᑭᖑᓪᓕᖅᐹᒥ ᕿᒥᕐᕈᔭᐅᓂᕐᒧᑦ ᐅᓂᒃᑳᖅᓯᒪᔪᑦ ᓴᖅᑭᔾᔪᑕᐅᓛᕋᓱᒋᔭᐅᓪᓗᑎᒃ ᐅᑯᓂᖓ ᐱᔾᔪᑕᐅᓕᖅᐸᒃᑐᓂᒃ:  

 

ᐃ) ᓇᓗᓇᐃᖅᐸᒡᓗᒋᑦ ᐊᔾᔨᒌᙱᓐᓂᖏ ᒪᓕᒐᓕᐊᖑᔪᒪᔪᑦ ᐱᓕᕆᔾᔪᓰᑦ ᐆᒻᒪᖅᑯᑎᓕᕆᓂᕐᒧᑦ ᒪᓕᒐᓕᐊᖑᔪᒪᔪᓄᑦ 

(ᐅᖃᐅᔾᔪᐃᓂᖅ, ᐊᔾᔨᒌᙱᑦᑐᓂᒃ ᒪᓕᒐᓕᕆᓂᖅ, ᐊᓯᖏᓪᓗ) ᐊᒻᒪᓗ ᐱᔾᔪᑎᒋᔭᐅᔪᑦ ᖃᓄᐃᒻᒪᑦ ᐊᑐᓕᖅᑕᐅᖕᒪᖔᑕ 

ᐊᔾᔨᒌᙱᑦᑐᓄᑦ ᑭᒡᒐᖅᑐᐃᕕᐅᔪᓄᑦ ᑲᓇᑕᒥ ᐃᓚᒋᔭᐅᓗᑎᑦ ᖃᐅᔨᓴᕈᓰᑦ ᐃᖏᕐᕋᔪᓐᓇᑦᑎᐊᕐᓂᖓᑕ ᐊᔾᔨᒌᙱᑦᑐᑦ 

ᒪᓕᒐᓕᐊᖑᔪᒪᔪᑦ ᐱᓕᕆᔾᔪᓯᐅᔪᓂᒃ ᓈᒻᒪᒃᓯᓕᕈᑎᓄᑦ ᐃᓄᖕᓄᑦ ᐱᓕᕆᔪᒥᒋᔭᐅᔪᑦ ᐱᓕᕆᐊᒃᓴᓂᒃ;  

 

ᐱ) ᓇᓗᓇᐃᖅᐸᒡᓗᒋᑦ ᓴᙱᓂᕆᔭᐅᔪᑦ ᓴᙲᓐᓂᕆᔭᐅᔪᓪᓗ ᓄᓇᕘᒥ ᒪᓕᒐᓕᐊᖑᔪᒪᔪᑦ ᐱᓕᕆᔾᔪᓯᕐᒦᑦᑐᑦ ᐱᔾᔪᑕᐅᓪᓗᓂ 

ᓄᓇᕘᒥ ᐊᔾᔨᒋᔭᐅᙱᑦᑐᑦ ᖃᓄᐃᓕᖓᓕᕐᓂᐅᓲᑦ ᐱᔾᔪᑎᓕᖕᓂᒃ ᐃᓕᖅᑯᓯᕐᒧᑦ, ᐃᓅᖃᑎᒌᓄᑦ, ᑮᓇᐅᔭᓕᐅᕋᓱᐊᕐᓂᕐᒧᑦ ᑐᙵᕕᓖᑦ  

ᐊᖏᔪᕐᔪᐊᒻᒪᕆᐊᓗᒃ ᐊᒻᒪ ᐅᖓᓯᒌᒃᑕᖅᑐᒻᒪᕆᐊᓗᐃᑦ ᐋᖅᑭᒃᓯᒪᓂᕆᔭᖓ ᓄᓇᕘᒥ, ᐱᓕᕆᕝᕕᖕᓄᑦ ᐱᕙᓪᓕᐊᓂᐅᔪᑦ ᐊᒻᒪ 

ᕿᒥᕐᕈᔭᐅᓵᕐᓂᑯᑦ ᐊᑕᐅᓯᐅᖃᑎᒌᓄᓗᑦ ᐋᖅᑭᒃᓯᒪᓂᕆᔭᖓᓄᑦ ᒐᕙᒪᐅᔪᑦ, ᐃᓚᓕᐅᔾᔭᐅᓗᑎᒃ ᓯᕗᓪᓕᖅᐸᐅᔾᔭᐅᔪᑦ 

ᐋᖅᑭᒋᐊᕈᑎᒃᓴᑦ ᐊᔾᔨᒌᙱᑦᑐᑦ ᐋᖅᑭᒃᓱᖅᓯᒪᙱᑦᑐᓄᑦ ᐋᖅᑭᒃᓱᖅᓯᒪᔪᑦ ᐱᙱᖔᕐᓗᒋᑦ;  

 

ᑎ) ᖃᐅᔨᓴᖅᑕᐅᑎᓪᓗᒍ ᓇᓚᐅᑦᑖᒐᕐᓂᖅᑐᑦ ᓴᖅᑭᑉᐸᒃᑐᓂᒃ ᓄᓇᕘᒥ ᒪᓕᒐᓕᐊᖑᔪᒪᔪᓂᒃ ᐊᒻᒪᑦᑕᐅᖅ 

ᐃᖏᕐᕋᑦᑎᐊᕈᓐᓇᕐᓂᕆᔭᖏᑦ ᒪᓕᒐᓕᐊᖑᔪᒪᔪᓃᑦᑐᓂᒃ ᐃᓱᒪᓕᐊᕆᔭᒃᓴᓂᒃ ᒪᓕᒃᑐᓂᒃ ᐃᓄᖕᓄᒃ ᐱᓕᕆᔪᒥᒋᔭᐅᔪᑦ;  

 

ᑭ) ᖃᐅᔨᔭᐅᔪᑦ ᐃᒃᐱᒋᔭᐅᓗᓂ ᐃᖏᕐᕋᑦᑎᐊᕐᓂᕆᔭᖓ ᐱᑕᖃᖅᐸᒌᖅᑐᒧᑦ ᓄᓇᕘᒥ ᒪᓕᒐᓕᐊᖑᔪᒪᔪᓂᒃ ᐊᒻᒪ, 

ᐊᓯᔾᔨᖅᑕᐅᖁᔭᐅᓯᒪᔪᑦ ᒪᓕᒐᓕᐊᖑᔪᒪᔪᒧᑦ ᐋᖅᑭᒃᓯᒪᓂᕆᔭᖏᑦ ᐊᒃᑐᐊᓂᓖᓪᓗ ᒪᓕᒐᓕᐊᖑᔪᒪᔪᑦ, ᐱᑕᖃᖅᐸᑦ, ᐱᐅᓯᒋᐊᕈᑎᒃᓴᑦ 

ᐃᖏᕐᕋᑦᑎᐊᕐᓂᕆᔭᖓᓄᑦ URRC-ᒃᑯᑦ ᐊᒻᒪ ᒪᓕᒐᓕᐊᖑᔪᒪᔪᓄᑦ ᐱᓕᕆᔾᔪᓯᖅ ᓈᒻᒪᒃᓯᓕᖅᑕᐅᓗᑎᒃ ᐃᓄᖕᓄᑦ ᐱᓕᕆᐊᖑᔪᒪᔪᑦ 

ᐱᓕᕆᐊᒃᓴᑦ. ᑖᓐᓇ ᐱᓕᕆᔾᔪᓯᖅ ᐃᓚᓕᐅᔾᔨᓯᒪᔭᕆᐊᖃᖅᐳᖅ ᑎᑎᕋᖅᓯᒪᔪᓂᒃ ᐅᖃᐅᓯᐅᓯᒪᔪᓂᒃ ᖃᓄᑐᐃᓐᓇᑦᑎᐊᖅ 

ᐊᒃᑐᖅᑕᐅᔪᓂᒃ ᓄᓇᕗᑦ ᒐᕙᒪᒃᑯᑦ ᒥᓂᔅᑕᐅᖃᑎᒌᓄᑦ ᐊᒻᒪ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦᑕ ᐱᓕᕆᔨᒻᒪᕆᖏᓐᓄᑦ 

ᐊᒻᒪ ᐱᔾᔪᑎᑦᑎᐊᕙᖏᑦ ᑕᐅᑐᖅᑰᖅᑕᖏᑦ ᖃᐅᔨᔭᐅᕙᓪᓕᐊᔪᓂᒃ ᐊᒻᒪ ᐱᖁᔨᕗᖔᓕᐊᕆᔭᓂᒃ;  

ᒋ) ᐱᔾᔪᑎᖃᕐᓗᑎᑦ ᑮᓇᐅᔭᖃᖅᑎᑕᐅᓂᕐᒧᑦ ᐱᓕᕆᔾᔪᑎᓄᑦ ᒪᓕᒐᓕᐊᖑᔪᒪᔪᑦ ᐊᑭᒋᔭᓄᑦ ᐊᑐᖅᑕᐅᓲᑦ ᐊᓯᑦᑎᓐᓂ ᑲᓇᑕᒥ 

ᑭᒡᒐᖅᑐᐃᕕᐅᔪᓄᑦ, ᓇᓗᓇᐃᖅᐸᒡᓗᒋᑦ ᑮᓇᐅᔭᑎᒍᑦ ᐱᓕᕆᐊᖑᖔᕈᓐᓇᖅᑐᑦ ᒪᓕᒐᓕᐊᖑᔪᒪᔪᑦ ᐊᑭᖏᓐᓄᑦ, ᐃᓚᒋᔭᐅᓪᓗᓂ 

ᐱᓕᕆᕝᕕᒡᔪᐊᒧᑦ ᑮᓇᐅᔭᖃᖅᑎᑕᐅᔾᔪᓯᖅ, ᐊᒻᒪ ᐊᓯᔾᔨᖅᓱᐃᖁᔨᕙᒡᓗᑎᒃ, ᐱᑕᖃᕌᖓᑦ, ᓈᒻᒪᒋᔭᐅᑐᐊᕌᖓᓪᓗ ᓄᓇᕘᒧᑦ;  

 

ᒥ) ᐱᔾᔪᑎᒋᓪᓗᒍ ᑮᓇᐅᔭᓂ ᑭᒡᓕᓯᓂᐊᖅᑎᒻᒪᕆᐅᑉ ᑲᓇᑕᒥ ᐃᓱᒪᒋᔭᖓ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦ 

ᒪᓕᑦᑎᐊᙱᓐᓂᖓᓂ ᒪᓕᒋᐊᓕᖕᓂᒃ ᐊᑭᒋᔭᐅᕙᒃᑐᑦ ᐊᐅᓚᔾᔪᑎᓄᑦ ᑮᓇᐅᔭᓕᕆᔾᔪᑎᖏᓐᓂᒃ ᐊᒻᒪ, ᐊᒻᒪᓗ 

ᐊᐅᓚᔾᔪᑎᖃᖅᑎᑦᑎᔨᐅᙱᑦᑐᑦ ᑎᒥᐅᔪᑦ ᑮᓇᐅᔭᓂᒃ ᐅᓂᒃᑳᖅᑕᐅᕙᒃᑐᓄᑦ, ᓇᓗᓇᐃᖅᐸᒡᓗᒋᑦ ᐅᖃᐅᓯᕆᕙᒡᓗᒋᓪᓗ 

ᐱᓕᕆᔾᔪᑎᒃᓴᑦ ᐃᖏᕐᕋᔾᔪᑎᑦᑎᐊᕙᒃᓴᐃᑦ ᐊᐅᓚᑦᑎᓂᐊᕐᓗᓂ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᓐᓄᑦ, ᐊᔾᔨᒌᙱᓐᓂᐅᔪᑦ 

ᐆᒻᒪᖅᑯᑎᓕᕆᔨᒃᑯᑦ ᑮᓇᐅᔭᓕᕆᔾᔪᓯᖏᑦᑕ ᒪᓕᒃᑕᐅᕙᒃᑐᓂᒃ (ᐱᓕᕆᔩᑦ ᒐᕙᒪᒃᑯᑦ ᐊᐅᓚᑕᖏᑦᑕ ᑮᓇᐅᔭᓕᕆᔾᔪᓯᖏᑦ) 

ᒪᓕᒐᓕᐊᖑᔪᒪᔪᓪᓗ ᑮᓇᐅᔭᓕᕆᔾᔪᑎᓂᒃ ᓴᖅᑭᑉᐸᓪᓕᐊᔪᑦ?  

5. ᐱᕕᒃᓴᕆᑎᑕᐅᔪᖅ  
 
ᓂᕆᐅᒋᔭᐅᕗᖅ ᓯᓚᑖᓂ ᕿᒥᕐᕈᔭᐅᓂᖓ ᐊᒻᒪ ᑭᖑᓪᓕᖅᐹᖅ ᐅᓂᒃᑳᖅ ᐱᐊᓂᒃᑕᐅᓛᕋᓱᒋᔭᐅᓪᓗᑎᒃ ᐱᖓᓱᑦ ᑕᖅᑭᑦ ᐊᓂᒍᖅᐸᑕ  

6. ᐊᔪᙱᑦᑎᐊᕆᐊᓖᑦ, ᐱᓕᕆᓕᒪᑦᑎᐊᕐᓗᑎᒃ ᐊᒻᒪ ᖃᐅᔨᒪᑦᑎᐊᕐᓗᑎᑦ ᐊᔪᙱᑕᖏᓐᓂᒃ 
 

ᓂᖁᐊᕐᓂᐊᕐᓗᓂ ᐅᑯᐊ ᒪᓕᒃᑕᐅᔭᕆᐊᖃᕆᔭᐅᕗᑦ: 

 

ᐃ) ᐃᓚᒋᔭᐅᓂᖅ ᐱᓕᕆᔨᒻᒪᕆᖕᓄᑦ ᑎᒥᐅᖃᑕᐅᔪᓄᑦ ᐊᒻᒪ/ᐅᕝᕙᓘᓐᓃᑦ ᐊᔪᙱᓐᓂᖅᓴᓄᑦ ᓯᓚᑦᑐᖅᓴᕐᕕᒡᔪᐊᕐᒥ 

ᐃᓕᓐᓂᐊᖅᓯᒪᔪᓄᑦ ᒪᓕᒐᓕᕆᓂᕐᒧᑦ, ᒪᑭᒪᔾᔪᑎᒃᓴᓄᑦ, ᓴᓇᔭᐅᔪᒃᓴᑦ ᑎᑎᕋᐅᔭᕐᓂᕐᒧᑦ ᐅᕝᕙᓘᓐᓃᑦ ᑮᓇᐅᔭᓕᕆᓂᕐᒧᑦ;  

ᐱ) ᐊᑭᓕᖅᓱᐃᔨᓂᒃ ᐱᔨᑦᑎᕋᕈᓐᓇᑦᑎᐊᕐᓂᖅ, ᒪᓕᒐᑎᒎᖓᔪᓂᒃ ᐊᒻᒪ ᐊᑐᐊᒐᕐᓄᑦ ᐱᕙᓪᓕᐊᔪᓂᒃ ᐆᒻᒪᖅᑯᑎᓄᑦ ᐊᑭᓕᖅᓱᐃᔨᓄᑦ;  

ᑎ) ᐱᓕᕆᓕᒪᑦᑎᐊᕐᓗᓂ ᓯᕗᓪᓕᖅᐹᒥ ᒪᓕᒐᓕᐊᖑᔪᒪᔪᓂᒃ ᒐᕙᒪᒃᑯᑦ ᒥᓂᔅᑕᖏᑦ ᐅᖃᕐᕕᐅᕙᒡᓗᑎᒃ ᑐᑭᓯᐅᒪᓗᑎᓪᓗ 

ᒪᓕᒐᓕᐊᖑᕙᓪᓕᐊᔪᓂᒃ; 

ᑭ) ᑐᑭᓯᐅᒪᓗᒋᑦ ᐊᔾᔨᒋᔭᐅᙱᑦᑐᑦ ᐱᓕᕆᐊᖑᓇᓱᒃᐸᒃᑐᑦ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᐱᓕᕆᐊᖏᓐᓂᒃ 

ᐆᒻᒪᖅᑯᑎᖃᖅᑎᑦᑎᖃᑦᑕᕐᓂᕐᒧᑦ ᐊᑭᑐᓗᐊᙱᑦᑐᓂᒃ ᓄᓇᕗᒥᐅᓄᑦ; ᐊᒻᒪ  

ᒋ) ᐃᖅᑲᓇᐃᔮᒃᓴᖅᑖᕋᓱᖕᓂᕐᒧᑦ ᐱᔪᒥᓴᐅᑎᓂᒃ ᑕᑯᑎᑦᑎᕙᒡᓗᑎᑦ ᖃᐅᔨᔭᐅᔾᔪᑎᒃᓴᓂᒃ ᒥᒃᓯᖃᑦᑎᐊᕋᓗᐊᕐᒪᖔᑕ ᑖᒃᑯᓄᖓ 

ᐱᓕᕆᐊᒃᓴᑦ ᓇᓗᓇᐃᖅᑕᐅᓯᒪᔪᓄᑦ.   


